
«ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Տարածքային կառավարման և ենթակառուցվածքների նախարարություն
	30.05.2022թ.

	
	N ԳՍ//13507-2022

	«Գույք նվիրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի վերնագրում նշված «ԿԱՌԱՎԱՐՈՒԹՅԱՆ» բառը փոխարինել «ԿԱՌԱՎԱՐՈՒԹՅՈՒՆ» հոլովաձևով։
	Ընդունվել է:

	2.	Նախագիծը վերաբերում է գույք նվիրելուն, սակայն Նախագծի նախաբանում հղում է կատարվել  ՀՀ քաղաքացիական օրենսգրքի 685-րդ հոդվածին, որը վերաբերում է գույքի անհատույց օգտագործմանը, հետևաբար առաջարկում ենք այն փոխարինել ՀՀ քաղաքացիական օրենսգրքի 594-րդ հոդվածով (նվիրատվության պայմանագիր)։
	 Ընդունվել է:

	3. Նախագծի 2-րդ կետում «պայմանագրի կնքման» բառերից առաջ լրացնել «նվիրատվության» բառը։
	Ընդունվել է:

	2. Ֆինանսների նախարարություն
	16.06.2022թ.

	
	N 01/8-3/6443-2022

	Ս.թ. մայիսի 24-ի Ձեր թիվ ԱԱ/11.2/12708-2022 գրությամբ ներկայացված՝ «Գույք նվիրելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը:
Նախագծի 1-ին կետով նախատեսվում է «Հայաստանի Հանրապետության տարածք ներմուծված, «Հրաժարում հօգուտ պետության» մաքսային ընթացակարգով 2022 թվականի մարտի 10-ի թիվ 05100020/100322/0002407 հայտարարագրով ձևակերպված` 2008 թվականի արտադրության, WV2ZZZ7HZ8H114450 նույնացման համարով «Վոլքսվագեն Տ5» (VOLKSWAGEN T5) մակնիշի շտապօգնության մեքենան նվիրել «Ճամբարակի ԱԿ» փակ բաժնետիրական ընկերությանը:
Վերոգրյալի կապակցությամբ հայտնում ենք հետևյալը:
«Պետական գույքի կառավարման մասին» ՀՀ օրենքի 9-րդ հոդվածի 1-ին մասի 3-րդ և 4-րդ կետերի համաձայն՝ պետական գույքի կառավարման նպատակներից է պետական գույքի արդյունավետ կառավարման շնորհիվ Հայաստանի Հանրապետության պետական բյուջեի եկամուտների ավելացումն ու պետական գույքային շրջանառության բնագավառում միասնական քաղաքականության իրականացումը:
[bookmark: _GoBack]Հետևաբար, Նախագիծը մեր կարծիքով չի համապատասխանում պետական գույքի կառավարման համար նախատեսված նպատակին: Այս տեսանկյունից, նվիրատվության պայմանագրերի հիման վրա խնդրո առարկա գույքի սեփականության իրավունքի փոխանցումը «Ճամբարակի ԱԿ» փակ բաժնետիրական ընկերությանը օբյեկտիվ հիմնավորում չունի:
Հաշվի առնելով վերոգրյալը՝ առաջարկում ենք քննարկել գույքի անհատույց օգտագործման իրավունքի փոխանցման տարբերակով խնդրո առարկա հարցի լուծման նպատակահարմարության հարցը, ինչը հնարավորություն կտա անհրաժեշտության դեպքում գույքը հետ վերցնել կազմակերպություններից և ծառայեցնել առավել առաջնահերթ կարիքների բավարարմանը:
	Ընդունվել է: Նածագիծը խմբագրվել է և գույքը հանձնվում է անհատույց օգտագործման իրավունքով:



